
2008 ел,  29 май                                                              341
Татарстан Республикасы Министрлар Кабинетының кайбер карарларына  үзгәрешләр  кертү хакында 

Татарстан Республикасы Президентының “Татарстан Республикасының Тарифлар буенча комитетын оештыру турында”  2008 ел, 25 гыйнвар, ПУ-29 нчы һәм “Татарстан Республикасының Тарифлар буенча комитеты турындагы нигезләмәне раслау  хакында” 2008 ел, 12 май, ПУ-207 нче указларын үтәү йөзеннән, Татарстан Республикасы Министрлар Кабинеты  КАРАР  БИРӘ:

1. Татарстан Республикасы Министрлар Кабинетының кайбер карарларына түбәндәге үзгәрешләрне кертергә:

Татарстан Республикасы Министрлар Кабинетының “Татарстан Республикасының Урман хуҗалыгы министрлыгы мәсьәләләре” 2007 ел,                       12 февраль, 38 нче карары белән расланган Татарстан Республикасының Урман хуҗалыгы министрлыгы турындагы нигезләмәнең 3.3.2 нче пунктыннан өченче, дүртенче һәм сигезенче абзацларны төшереп калдырырга;

Татарстан Республикасы Министрлар Кабинетының “Татарстан Республикасының Сәнәгать һәм сәүдә министрлыгы мәсьәләләре” 2007 ел, 23 июль, 324 нче карары белән расланган Татарстан Республикасының Сәнәгать һәм сәүдә министрлыгы турындагы нигезләмәдә:

Нигезләмәнең 4.1.13 нче пунктын түбәндәге редакциядә бәян итәргә:

“4.1.13 Татарстан Республикасының Тарифлар буенча комитеты белән берлектә, Татарстан Республикасы икътисадының энергияне һәм ресурсларны нәтиҗәле файдалану программаларын эшләүне һәм тормышка ашыруны оештыра.”;

Нигезләмәнең 4.1.26 нчы пунктын түбәндәге редакциядә бәян итәргә:

“4.1.26 Татарстан Республикасының Тарифлар буенча комитеты белән берлектә, сәнәгать һәм куллану базары өлкәсендәге инвестиция проектларына икътисадый экспертиза үткәрә.”;

Татарстан Республикасы Министрлар Кабинетының “Татарстан Республикасының Мәгариф һәм фән министрлыгы мәсьәләләре” 2005 ел, 25 август, 424 нче карары белән расланган Татарстан Республикасының Мәгариф һәм фән министрлыгы турындагы нигезләмәнең 3.3 нче пунктына түбәндәге эчтәлектәге абзацны өстәргә:

“Татарстан Республикасының Тарифлар буенча комитеты белән гомуми белем бирү мәктәпләре, һәнәр училищелары, урта махсус һәм  югары уку йортлары каршындагы җәмәгать туклануы предприятиеләрендә реализацияләнә торган продукциягә (товарларга) куелган өстәмә бәяләрне куллану өлкәсендә  хезмәттәшлек итә.”;

Татарстан Республикасы Министрлар Кабинетының “Татарстан Республикасының Мәгълүматлаштыру һәм элемтә министрлыгы мәсьәләләре”   2005 ел, 6 июль, 318 нче карары белән расланган Татарстан Республикасының Мәгълүматлаштыру һәм элемтә министрлыгы турындагы нигезләмәдә:

Нигезләмәнең 3.3.1. нче пунктын түбәндәге редакциядә бәян итәргә:

“Татарстан Республикасының Тарифлар буенча комитеты белән берлектә, мәгълүмат технологияләре торышы статистика мәгълүматларына, аларны үстерү һәм файдалану тенденциясенә мониторинг һәм анализ үткәрә;”;

Нигезләмәнең 3.3.2 нче пунктындагы тугызынчы абзацны төшереп калдырырга;

Татарстан Республикасы Министрлар Кабинетының «Татарстан Республикасында үзйөрешле машиналар һәм техниканың башка төрләренең техник торышын дәүләт күзәтчелегендә тоту турында” 1999 ел, 9 сентябрь, 596 нчы карары белән расланган Татарстан Республикасы Авыл хуҗалыгы һәм азык-төлек министрлыгының Татарстан Республикасында үзйөрешле машиналар һәм техниканың башка төрләренең техник торышын дәүләт күзәтчелегендә тоту идарәсе (Дәүләт техник күзәтчелеге) турындагы нигезләмәнең 5.2 нче пунктындагы “Татарстан Республикасы Министрлар Кабинеты тарафыннан” дигән сүзләрне “Татарстан Республикасының Тарифлар буенча комитеты тарафыннан” дигән сүзләргә алыштырырга;

Татарстан Республикасы Министрлар Кабинетының “Татарстан Республикасының Төзелеш, архитектура һәм торак-коммуналь хуҗалык министрлыгы мәсьәләләре” 2005 ел, 6 июль, 313 нче карары белән расланган Татарстан Республикасының Төзелеш, архитектура һәм торак-коммуналь хуҗалык министрлыгы турындагы нигезләмәнең 3.1 нче пунктындагы сигезенче, 3.2 нче пунктындагы унөченче, унбишенче абзацларны, 3.3.4 нче пунктын төшереп калдырырга;

Татарстан Республикасы Министрлар Кабинетының “Татарстан Республикасының Сәламәтлек саклау министрлыгы мәсьәләләре” 2007 ел, 28 декабрь, 747 нче карары белән расланган Татарстан Республикасының Сәламәтлек саклау министрлыгы турындагы нигезләмәнең 3.2 нче пунктындагы бишенче абзацны төшереп калдырырга;

Татарстан Республикасы Министрлар Кабинетының “Татарстан Республикасының Хезмәт, халыкны эш белән тәэмин итү һәм социаль яклау  министрлыгы мәсьәләләре” 2007 ел, 15 август, 388 нче карары белән расланган Татарстан Республикасының Хезмәт, халыкны эш белән тәэмин итү һәм социаль яклау  министрлыгы турындагы нигезләмәдә:

Нигезләмәнең 3.2 нче пунктындагы бишенче абзацны төшереп калдырырга;

Нигезләмәнең 3.3.1 нче пунктындагы бишенче абзацтан “шулай ук социаль хезмәт күрсәтүче дәүләт учреждениеләре күрсәтә торган социаль хезмәтләрне” дигән сүзләрне төшереп калдырырга;

Татарстан Республикасы Министрлар Кабинетының “Татарстан Республикасының Икътисад министрлыгы мәсьәләләре” 2007 ел, 23 июль, 325 нче карары белән расланган Татарстан Республикасының Икътисад министрлыгы турындагы нигезләмәнең  3.1 нче пунктындагы алтынчы абзацны, 3.2 нче пунктындагы уникенче һәм егерме җиденче абзацларны төшереп калдырырга;

Татарстан Республикасы Министрлар Кабинетының “Татарстан Республикасының Транспорт һәм юл хуҗалыгы министрлыгы мәсьәләләре”            2005 ел, 6 июль, 317 нче карары белән расланган Татарстан Республикасының Транспорт һәм юл хуҗалыгы министрлыгы турындагы нигезләмәнең 3.3 нче пунктындагы унтугызынчы  абзацны түбәндәге редакциядә бәян итәргә:

“Татарстан Республикасының Тарифлар буенча комитеты белән килештереп, транспорт предприятиеләренә пассажирларның ташламалы категорияләрен  транспортта йөртүдән алынмый калган керемнәрен каплауны һәм тарифларны җайга салуны финанслауны тәэмин итә.”;

Татарстан Республикасы Министрлар Кабинетының “Татарстан Республикасының Этил спирты, алкогольле продукция җитештерүне һәм әйләнештә йөртүне һәм аларның сыйфатын дәүләт тикшерүендә тотуны тәэмин итү һәм кулланучылар хокукларын яклау буенча дәүләт инспекциясе  мәсьәләләре” 2005 ел, 5  август, 391 нче карары белән расланган Татарстан Республикасының Этил спирты, алкогольле продукция җитештерүне һәм әйләнештә йөртүне һәм аларның сыйфатын дәүләт тикшерүендә тотуны тәэмин итү һәм кулланучылар хокукларын яклау буенча дәүләт инспекциясе турындагы нигезләмәдә:

Нигезләмәнең 3.3 нче пунктыннан утызынчы абзацны төшереп калдырырга;

Нигезләмәнең “4.1 нче пунктындагы унҗиденче   абзацтан “шулай ук билгеләнгән бәяләр (тарифлар)  сакланмаганда” дигән сүзләрне төшереп калдырырга;

Татарстан Республикасы Министрлар Кабинетының “Юл хәрәкәте иминлеге” республика дәүләт унитар предприятиесен үзгәртеп оештыру турында” 2003 ел,         26 июнь, 337 нче карары белән расланган “Юл хәрәкәте иминлеге” республика дәүләт унитар предприятиесе уставының 3.2 нче пунктындагы уникенче абзацны, 5.1 нче пунктындагы унберенче абзацны төшереп калдырырга;

Татарстан Республикасы Министрлар Кабинетының “Торак-коммуналь комплекс оешмалары товарлары һәм хезмәтләренең кулланучылар өчен файдаланырлык булу критерийлары турында” 2006 ел, 25 сентябрь, 485 нче карарының 2 нче пунктындагы “Татарстан Республикасының Төзелеш, архитектура һәм торак-коммуналь хуҗалык министрлыгына һәм Татарстан Республикасының Республика энергетика комиссиясенә” дигән сүзләрне “Татарстан Республикасының Тарифлар буенча комитетына” дигән сүзләргә алыштырырга.

2. Түбәндәгеләр үз көчен югалткан дип санарга:

Татарстан Республикасы Министрлар Кабинетының  1993 ел, 13 май,             б-435 нче боерыгы;

Татарстан Республикасы Министрлар Кабинетының “Торак урынга һәм коммуналь хезмәтләргә түләүнең төбәк стандартларын һәм торак-коммуналь хезмәтләр җыелмасының чикле кыйммәтен формалаштыру турында” 2006 ел,                 29 ноябрь, 574 нче карары;

Татарстан Республикасы Министрлар Кабинетының  “Татарстан Республикасының Тарифлар буенча комитеты турындагы нигезләмәне раслау хакында” 2008 ел, 5 май, 287 нче карары.

3. Бу карарның үтәлешен тикшерүдә тотуны Татарстан Республикасының Икътисад министрлыгына йөкләргә.

